КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Шӧр кадся да дыр кадся кадколастъяс вылӧ Коми Республикаӧс социальнӧй да экономика боксянь сӧвмӧдан прогноз лӧсьӧдан да стӧчмӧдан пӧрадок йылысь 
«Россия Федерацияын стратегическӧя планируйтӧм йылысь» Федеральнӧй оланпаслӧн 47 статьяса 2 юкӧнлӧн 1 пункт серти, «Коми Республикаын стратегическӧя планируйтӧм йылысь» Коми Республикаса Оланпаслӧн 5 статьяса 3 юкӧнлӧн 3 пункт серти Коми Республикаса Веськӧдлан котыр шуӧ: 
1. Вынсьӧдны:
1) Шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз лӧсьӧдан да стӧчмӧдан пӧрадок тайӧ шуӧм дорӧ 1 №-а содтӧд серти; 
2) Дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз лӧсьӧдан да стӧчмӧдан пӧрадок тайӧ шуӧм дорӧ 2 №-а содтӧд серти.
2. Тайӧ шуӧмыс вынсялӧ сійӧс примитан лунсянь. 
Коми Республикалӧн
Веськӧдлан котырса Веськӧдлысь

Сыктывкар 
2015 вося ӧшым тӧлысь 31 лун
586 №
ВЫНСЬӦДӦМА
Коми Республикаса Веськӧдлан котырлӧн
2015 во ӧшым тӧлысь 31 лунся 586 №-а шуӧмӧн
(1 №-а содтӧд)
Шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз лӧсьӧдан да стӧчмӧдан 
ПӦРАДОК

1. Тайӧ документыс урчитӧ шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз лӧсьӧдан да стӧчмӧдан пӧрадоксӧ (водзӧ – шӧр кадся прогноз). 

2. Шӧр кадся прогнозсӧ быд во лӧсьӧдӧ локтан финансӧвӧй во да планӧвӧй кадколаст вылӧ Коми Республикаса экономика министерство юӧръяс подув вылын, кутшӧмъясӧс сетӧны Коми Республикаса олӧмӧ пӧртысь власьт органъяс, федеральнӧй олӧмӧ пӧртысь власьт органъяслӧн Коми Республикаын мутас органъяс, сьӧмкудйӧ пырттӧм мутасса канму фондъяс.

3. Шӧр кадся прогнозсӧ лӧсьӧдӧм вылӧ материалъяссӧ сетӧны Коми Республикаса олӧмӧ пӧртысь власьт органъяс шӧр кадся прогноз лӧсьӧдан, стӧчмӧдан, мониторинг нуӧдан методическӧй вӧзйӧмъяс серти, кутшӧмъясӧс вынсьӧдӧ Россия Федерацияса экономика сӧвмӧдан министерство.   

4. Коми Республикаса экономика министерство котыртӧ шӧр кадся прогноз лӧсьӧдӧмсӧ Россия Федерацияса Веськӧдлан котырлӧн нормативнӧй инӧда актъясӧ, Коми Республикаса Веськӧдлан котырлӧн нормативнӧй инӧда актъясӧ, Россия Федерацияса экономика сӧвмӧдан министерстволӧн юӧртан да методика материалъясӧ кутчысьӧмӧн. 

5. Коми Республикаса экономика министерство ыстӧ Коми Республикаса олӧмӧ пӧртысь власьт колана органъясӧ шӧр кадся прогноз баласӧ видлалӧм да ладмӧдӧм вылӧ ӧнія волӧн лӧддза-номъя тӧлысь 1 лунысь оз сёрджык. Ӧтпырйӧ шӧр кадся прогнозлысь баласӧ ыстӧ Россияса федеральнӧй вот службалӧн Коми Республикаын веськӧдланінӧ тӧдмӧдӧм могысь. 

Коми Республикаса олӧмӧ пӧртысь власьт колана органъяс видлалӧны шӧр кадся прогноз баласӧ Коми Республикаса Веськӧдлан котырлӧн уджаланарт серти, мый вынсьӧдӧма Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧн. 

6. Коми Республикаса экономика министерство сетӧ шӧр кадся прогноз баласӧ видлалӧм да ошкӧм вылӧ Коми Республикаса Веськӧдлан котырӧ ӧнія волӧн сора тӧлысь 1 лунысь оз сёрджык. Ӧтпырйӧ шӧр кадся прогноз баласӧ ыстӧ Коми Республикаса сьӧм овмӧс министерствоӧ тӧдмӧдӧм могысь.  

7. Шӧр кадся прогнозсӧ Коми Республикаса Веськӧдлан котырӧн ошкан лунсянь 5 лунся кадколастӧ Коми Республикаса экономика министерство ыстӧ шӧр кадся прогнозсӧ Коми Республикаса сьӧм овмӧс министерствоӧ Коми Республикаса сьӧм овмӧс министерствоӧн Коми Республикаса Веськӧдлан котырӧ документъяскӧд да материалъяскӧд ӧтув сетӧм вылӧ, кутшӧмъясӧс колӧ сетны Коми Республикаса Каналан Сӧветӧ локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь оланпас балакӧд ӧтпырйӧ.

8. Шӧр кадся прогноз баласӧ Коми Республикаса Веськӧдлан котырӧн ошкан лунсянь 10 лунся кадколастӧ Коми Республикаса экономика министерство тӧдмӧдӧ сыӧн Коми Республикаса олӧмӧ пӧртысь власьт органъясӧс, а сідзжӧ йӧзӧдӧ «Ӧтуввез» юӧртан да телекоммуникационнӧй везйын Коми Республикаса экономика министерстволӧн официальнӧй сайт вылын.

9. Коми Республикаса экономика министерство сетӧ шӧр кадся прогнозсӧ Россия Федерацияса экономика сӧвмӧдан министерствоӧ «Шӧр кадся кадколаст вылӧ Россия Федерацияӧс социальнӧй да экономика боксянь сӧвмӧдан прогнозсӧ лӧсьӧдан, стӧчмӧдан, сійӧс збыльмӧдӧм бӧрся мониторинг нуӧдан да видзӧдан пӧрадок да Россия Федерацияса Веськӧдлан котырлысь ӧткымын акт вынтӧмӧн лыддьӧм йылысь» Россия Федерацияса Веськӧдлан котырлӧн 2015 во вӧльгым тӧлысь 14 лунся 1234 №-а шуӧмӧн урчитӧм кадколастӧ.  
10. Коми Республикаса экономика министерство сетӧ шӧр кадся прогнозсӧ (сэтчӧ пыртӧм вежсьӧмъяссӧ) Россия Федерацияса экономика сӧвмӧдан министерствоӧ сы могысь, медым канмусянь пасйыны стратегическӧя планируйтан документъяслӧн федеральнӧй канму реестрын Стратегическӧя планируйтан документъяс канмусянь пасъян да стратегическӧя планируйтан документъяслысь федеральнӧй канму реестр нуӧдан правилӧяс серти, мый вынсьӧдӧма Россия Федерацияса  Веськӧдлан котырлӧн 2015 во лӧддза-номъя тӧлысь 25 лунся 631 №-а шуӧмӧн.  
11. Федеральнӧй канму статистика службалӧн Коми Республикаын мутас орган сетӧ шӧр кадся прогноз лӧсьӧдӧм вылӧ Коми Республикаса олӧмӧ пӧртысь власьт органъясӧ колана статистика юӧр. 
12. Шӧр кадся прогноз баласӧ видлалӧны йӧзкотырӧн Россия Федерацияса оланпастэчас да Коми Республикаса оланпастэчас серти. 
13. Шӧр кадся прогнозсӧ лӧсьӧдігӧн босьтӧны тӧд вылӧ:
шӧр кадся кадколаст вылӧ Россия Федерацияӧс социальнӧй да экономика боксянь сӧвмӧдан прогнозсӧ; 
Коми Республикаӧс социальнӧй да экономика боксянь сӧвмӧдан стратегиясӧ Коми Республикаса сьӧмкуд да вот политикалысь шӧр нырвизьяс артыштӧмӧн; 
Коми Республика мутасын коммерческӧй да абу коммерческӧй удж нуӧдысь организацияяслысь юӧрсӧ;  
воддза воясся отчётъясысь мыччӧдъяссӧ да ӧнія во помӧдз Коми Республикаӧс социальнӧй да экономика боксянь сӧвмӧдӧм донъялӧмсӧ. 
14. Шӧр кадся прогнозсӧ лӧсьӧдӧны вариантъяс подув вылын, пытшкӧсса да ортсыса политическӧй, экономическӧй да мукӧд факторлысь лоны вермана тӧдчӧмсӧ тӧд вылын кутӧмӧн.
15. Шӧр кадся прогнозыс артмӧ Коми Республикаӧс социальнӧй да экономика боксянь сӧвмӧдан отчётнӧй да шӧр кадся кадколаст вылӧ водзвыв висьталан петкӧдласъяслӧн вежӧртасъяса таблицаысь (водзӧ - таблица) да шӧр кадся прогнозлӧн петкӧдласъяс да юкӧдъяс дорӧ гӧгӧрвоӧдана запискаысь (водзӧ – гӧгӧрвоӧдана записка).  
Таблицаӧ пырӧ петкӧдласъяслӧн тэчас, кутшӧмъясӧс ӧтлаӧдӧма юкӧдъясӧ экономикалӧн да социальнӧй юкӧнлӧн медшӧр нырвизьяс серти шӧр кадся кадколаст вылӧ Россия Федерацияса субъектъясӧс социальнӧй да экономика боксянь сӧвмӧдан прогноз мыччӧдъяс сетан форма серти, кутшӧмӧс сетӧ Россия Федерацияса экономика сӧвмӧдан министерство.  
Гӧгӧрвоӧдана запискаӧ пырӧ: 
1) отчётнӧй кадколастын Коми Республикаӧс социальнӧй да экономика боксянь сӧвмӧдӧмын шедӧдӧм тшупӧд донъялӧм; 
2) ӧнія воын петкӧдласъяслысь вежӧртасъяс донъялӧм артмӧм вежсьӧмъяслысь лоны вермана помкаяс индӧмӧн;   
3) шӧр кадся кадколаст вылӧ Коми Республикалӧн экономическӧй сӧвмӧмлысь факторъяс да дзескӧдӧмъяс донъялӧм; 
4) Коми Республикаӧс социальнӧй да экономика боксянь сӧвмӧдан нырвизьяс да шӧр кадся ӧти либӧ некымын варианта прогнозлӧн торъя мога петкӧдласъяс, сы лыдын Коми Республикаӧс социальнӧй да экономика боксянь сӧвмӧдӧмлӧн лыд боксянь петкӧдласъяс да ногтуй характеристикаяс;
5) Коми Республикаса канму уджтасъяслӧн шӧр параметръяс; 
6) Россия Федерацияса экономика сӧвмӧдан министерстволӧн корӧмъяс серти мукӧд положение. 
16. Коми Республикаса олӧмӧ пӧртысь власьт органъяс сетӧны Коми Республикаса экономика министерствоӧ ӧнія волӧн косму тӧлысь 6 лунӧдз шӧр кадся прогнозлысь водзвыв артыштӧм петкӧдласъяссӧ гӧгӧрвоӧдана запискаӧн тайӧ Пӧрадокӧн урчитӧм корӧмъяс серти. 
17. Федеральнӧй канму статистика службалӧн Коми Республикаын мутас орган сетӧ Коми Республикаса экономика министерствоӧ бӧръя куим отчётнӧй воысь Коми Республикаӧс социальнӧй да экономика боксянь сӧвмӧдӧм йылысь статистика юӧр ӧнія волӧн косму тӧлысь 1 лунӧдз.
18. Канму учреждение – Россия Федерацияса пенсионнӧй фондлӧн Коми Республикаын юкӧн (водзӧ тайӧ пунктын – сьӧмкудйӧ пырттӧм канму фонд) сетӧ Коми Республикаса экономика министерствоӧ сьӧмкудйӧ пырттӧм канму фондлӧн сьӧм воӧм да видзӧм йылысь юӧр да отчётнӧй воын сьӧмкуд збыльмӧдӧм йылысь отчёт, ӧнія во заводитчӧм вылӧ сьӧм коляс,  отчётнӧй воын федеральнӧй сьӧмкудйӧ вуджӧдӧм да федеральнӧй сьӧмкудйысь босьтӧм сьӧм, отчётнӧй кадколастысь Россия Федерацияса пенсионнӧй фондӧ страхӧвӧй взнос тарифъяс ӧнія волӧн косму тӧлысь 1 лунӧдз.
19. Россия Федерацияса социальнӧя страхуйтан фондлӧн Коми Республикаын дінму юкӧн (водзӧ тайӧ пунктын – сьӧмкудйӧ пырттӧм канму фонд) сетӧ Коми Республикаса экономика министерствоӧ сьӧмкудйӧ пырттӧм канму фондлӧн сьӧм воӧм да видзӧм йылысь юӧр да отчётнӧй воын сьӧмкуд збыльмӧдӧм йылысь отчёт, ӧнія во заводитчӧм вылӧ сьӧм коляс, отчётнӧй кадколастысь федеральнӧй сьӧмкудйӧ вуджӧдӧм да федеральнӧй сьӧмкудйысь босьтӧм сьӧм ӧнія волӧн косму тӧлысь 1 лунӧдз.  
20. «Медицинскӧя быть страхуйтан Коми Республикаса мутас фонд» Коми Республикаса канму сьӧмкуд учреждение (водзӧ – медицинскӧя быть страхуйтан Коми Республикаса мутас фонд) сетӧ Коми Республикаса экономика министерствоӧ отчётнӧй воын медицинскӧя быть страхуйтан Коми Республикаса мутас фондлӧн сьӧмкудйӧ сьӧм воӧм да сьӧмкудйысь сьӧм видзӧм йылысь юӧр, ӧнія во заводитчӧм вылӧ сьӧм колясъяс йылысь юӧр, сьӧм йылысь тӧдмӧгъяс, мый вуджӧдӧма Медицинскӧя быть страхуйтан федеральнӧй фондлӧн сьӧмкудйӧ да босьтӧма Медицинскӧя быть страхуйтан федеральнӧй фондлӧн сьӧмкудйысь отчётнӧй кадколастӧ, ӧнія волӧн косму тӧлысь 1 лунӧдз.  
21. Федеральнӧй казначействолӧн Коми Республикаын веськӧдланін сетӧ Коми Республикаса экономика министерствоӧ сьӧмкуд кӧсйысьӧмъяслӧн лимитъяс йылысь Коми Республикаса мутасын федеральнӧй сьӧмкудсӧ кассӧвӧя збыльмӧдӧм серти, отчётнӧй кадколастысь сьӧмкуд классификациялӧн петкӧдласъяс серти кассӧвӧй рӧскодъяс йылысь юӧр ӧнія волӧн косму тӧлысь 1 лунӧдз. 
22. Шӧр кадся прогнозсӧ стӧчмӧдӧны шӧр кадся прогнозсӧ стӧчджыка лӧсьӧдігӧн. 
23. Коми Республикаса олӧмӧ пӧртысь власьт органъяс быд во, ӧнія финансӧвӧй волӧн кӧч тӧлысь 6 лунӧдз, сетӧны Коми Республикаса экономика министерствоӧ шӧр кадся прогнозлысь стӧчджык петкӧдласъяссӧ гӧгӧрвоӧдан запискаӧн тайӧ Пӧрадокӧн урчитӧм корӧмъяс серти. 
24. Федеральнӧй канму статистика службалӧн Коми Республикаын мутас орган сетӧ Коми Республикаса экономика министерствоӧ бӧръя куим отчётнӧй воысь да ӧнія волӧн 7-8 тӧлысьясысь Коми Республикаӧс социальнӧй да экономика боксянь сӧвмӧдӧм йылысь стӧчджык статистика юӧр ӧнія волӧн кӧч тӧлысь 1 лунӧдз.  
25. Федеральнӧй вот службалӧн Коми Республикаын веськӧдланін сетӧ Коми Республикаса экономика министерствоӧ ӧнія волӧн моз тӧлысь 1 лунӧдз:
1) ӧнія во бӧрын мунысь куим во вылӧ Коми Республикаса консолидированнӧй сьӧмкудйӧ вот да ӧктас воӧмлысь прогноз;
2) ӧнія воын Коми Республикаса республиканскӧй сьӧмкудлӧн виччысяна воштӧмъяс донъялӧм вот сикасъяс серти юклӧмӧн вот кокньӧдъяс сетӧмкӧд йитӧдын.
26. Канму учреждение – Россия Федерацияса пенсионнӧй фондлӧн Коми Республикаын юкӧн сетӧ Коми Республикаса экономика министерствоӧ ӧнія волӧн сора тӧлысь 1 лунӧдз:
1) Коми Республика мутасын Россия Федерацияса пенсионнӧй фондӧ страхӧвӧй взносъяс чукӧртӧмлысь прогноз ӧнія во бӧрын мунысь куим во вылӧ;
2) Коми Республика мутасын Медицинскӧя быть страхуйтан федеральнӧй фонд сьӧмкудйӧ страхӧвӧй взносъяс чукӧртӧмлысь прогноз ӧнія во бӧрын мунысь куим во вылӧ; 
3) ӧнія во заводитчӧм вылӧ сьӧм колясъяс серти стӧчджык юӧр, отчётнӧй воын федеральнӧй сьӧмкудйӧ вуджӧдӧм сьӧм да федеральнӧй сьӧмкудйысь босьтӧм сьӧм. 
27. Россия Федерацияса социальнӧя страхуйтан фондлӧн Коми Республикаын дінму юкӧн сетӧ Коми Республикаса экономика министерствоӧ ӧнія волӧн сора тӧлысь 1 лунӧдз: 
1) Коми Республика мутасын Россия Федерацияса социальнӧя страхуйтан фондлӧн сьӧмкудйӧ страхӧвӧй взносъяс чукӧртӧмлысь прогноз ӧнія во бӧрын мунысь куим во вылӧ; 
2) ӧнія во заводитчӧм вылӧ сьӧм колясъяс серти, отчётнӧй воын федеральнӧй сьӧмкудйӧ вуджӧдӧм да федеральнӧй сьӧмкудйысь босьтӧм сьӧм серти стӧчджык юӧр. 
28. «Медицинскӧя быть страхуйтан Коми Республикаса мутас фонд» Коми Республикаса канму сьӧмкуд учреждение сетӧ Коми Республикаса экономика министерствоӧ ӧнія волӧн сора тӧлысь 1 лунӧдз ӧнія во заводитчӧм вылӧ сьӧм колясъяс йылысь стӧчджык юӧр, сьӧм йылысь тӧдмӧгъяс, кутшӧмӧс вуджӧдӧма Медицинскӧя быть страхуйтан федеральнӧй фондлӧн сьӧмкудйӧ да босьтӧма Медицинскӧя быть страхуйтан федеральнӧй фондлӧн сьӧмкудйысь отчётнӧй воысь.
ВЫНСЬӦДӦМА
Коми Республикаса Веськӧдлан котырлӧн
2015 во ӧшым тӧлысь 31 лунся 586 №-а шуӧмӧн
(2 №-а содтӧд)
Дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз лӧсьӧдан да стӧчмӧдан 
ПӦРАДОК

1. Тайӧ документыс урчитӧ дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз лӧсьӧдан да стӧчмӧдан пӧрадок (водзӧ – дыр кадся прогноз).

2. Дыр кадся прогнозсӧ лӧсьӧдӧ быд 6 во дас кык да унджык во вылӧ Коми Республикаса экономика министерство.

Стӧч кадколастсӧ, мый вылӧ лӧсьӧдӧны дыр кадся прогнозсӧ, урчитӧ Коми Республикаса экономика министерство Россия Федерацияса экономика сӧвмӧдан министерстволӧн вӧзйӧмъяссӧ тӧд вылын кутӧмӧн. 

3. Дыр кадся прогнозсӧ лӧсьӧдӧм вылӧ материалъяссӧ сетӧны Коми Республикаса олӧмӧ пӧртысь власьт органъяс дыр кадся прогноз лӧсьӧдан, стӧчмӧдан, мониторинг нуӧдан методическӧй вӧзйӧмъяс серти, кутшӧмъясӧс вынсьӧдӧ Россия Федерацияса экономика сӧвмӧдан министерство.

4. Коми Республикаса экономика министерство котыртӧ дыр кадся прогноз лӧсьӧдӧмсӧ Россия Федерацияса Веськӧдлан котырлӧн нормативнӧй инӧда актъясӧ, Коми Республикаса Веськӧдлан котырлӧн нормативнӧй инӧда актъясӧ, Россия Федерацияса экономика сӧвмӧдан министерстволӧн юӧртан да методика материалъясӧ кутчысьӧмӧн.

5. Коми Республикаса экономика министерство ыстӧ Коми Республикаса сьӧм овмӧс министерствоӧ да Коми Республикаса олӧмӧ пӧртысь власьт колана органъясӧ дыр кадся прогноз баласӧ видлалӧм да ладмӧдӧм вылӧ дыр кадся прогнозсӧ лӧсьӧдан волӧн моз тӧлысь 1 лунысь оз сёрджык.

Коми Республикаса олӧмӧ пӧртысь власьт колана органъяс видлалӧны дыр кадся прогноз баласӧ Коми Республикаса Веськӧдлан котырлӧн уджаланарт серти, мый вынсьӧдӧма Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧн. 

6. Коми Республикаса экономика министерство сетӧ дыр кадся прогноз баласӧ видлалӧм да вынсьӧдӧм вылӧ Коми Республикаса Веськӧдлан котырӧ дыр кадся прогнозсӧ лӧсьӧдан волӧн кӧч тӧлысь 1 лунысь оз сёрджык.

7. Коми Республикаса Веськӧдлан котырӧн дыр кадся прогнозсӧ вынсьӧдӧм лунсянь 10 лунся кадколастӧ Коми Республикаса экономика министерство тӧдмӧдӧ сыӧн Коми Республикаса олӧмӧ пӧртысь власьт органъясӧс, а сідзжӧ йӧзӧдӧ «Ӧтуввез» юӧртан да телекоммуникационнӧй везйын Коми Республикаса экономика министерстволӧн официальнӧй сайт вылын.

8.  Коми Республикаса экономика министерство сетӧ дыр кадся прогнозсӧ (сэтчӧ пыртӧм вежсьӧмъяссӧ) Россия Федерацияса экономика сӧвмӧдан министерствоӧ сы могысь, медым канмусянь пасйыны стратегическӧя планируйтан документъяслӧн федеральнӧй канму реестрын Стратегическӧя планируйтан документъяс канмусянь пасъян да стратегическӧя планируйтан документъяслысь федеральнӧй канму реестр нуӧдан правилӧяс серти, мый вынсьӧдӧма Россия Федерацияса  Веськӧдлан котырлӧн 2015 во лӧддза-номъя тӧлысь 25 лунся 631 №-а шуӧмӧн.

9.  Федеральнӧй канму статистика службалӧн Коми Республикаын мутас орган сетӧ дыр кадся прогноз лӧсьӧдӧм вылӧ Коми Республикаса олӧмӧ пӧртысь власьт органъясӧ колана статистика юӧр.

10. Дыр кадся прогноз баласӧ видлалӧны йӧзкотырӧн Россия Федерацияса оланпастэчас да Коми Республикаса оланпастэчас серти.

11.    Дыр кадся прогнозсӧ лӧсьӧдігӧн босьтӧны тӧд вылӧ: 
дыр кадся кадколаст вылӧ Россия Федерацияӧс социальнӧй да экономика боксянь сӧвмӧдан прогноз, Россия Федерацияӧс наука да технология боксянь сӧвмӧдан прогнозсӧ; 
Коми Республикаса олӧмӧ пӧртысь власьт органъясӧн сетӧм мыччӧдъяссӧ; 

Коми Республика мутасын коммерческӧй да абу коммерческӧй удж нуӧдысь организацияяслысь юӧрсӧ; 
воддза воясся отчётъясысь мыччӧдъяссӧ да ӧнія во помӧдз Коми Республикаӧс социальнӧй да экономика боксянь сӧвмӧдӧм донъялӧмсӧ.
12. Дыр кадся прогнозсӧ лӧсьӧдӧны вариантъяс подув вылын, пытшкӧсса да ортсыса политическӧй, экономическӧй да мукӧд факторлысь лоны вермана тӧдчӧмсӧ тӧд вылын кутӧмӧн. 
13. Дыр кадся прогнозыс артмӧ Коми Республикаӧс социальнӧй да экономика боксянь сӧвмӧдан отчётнӧй да дыр кадся кадколаст вылӧ водзвыв висьталан петкӧдласъяслӧн вежӧртасъяса таблицаысь (водзӧ - таблица) да дыр кадся прогнозлӧн петкӧдласъяс да юкӧдъяс дорӧ гӧгӧрвоӧдана запискаысь (водзӧ – гӧгӧрвоӧдана записка). 
Таблицаӧ пырӧ петкӧдласъяслӧн тэчас, кутшӧмъясӧс ӧтлаӧдӧма юкӧдъясӧ экономикалӧн да социальнӧй юкӧнлӧн медшӧр нырвизьяс серти,  Россия Федерацияса экономика сӧвмӧдан министерстволӧн методика боксянь вӧзйӧмъяс серти. 
Гӧгӧрвоӧдана запискаӧ пырӧ:
1) Коми Республикаӧс социальнӧй да экономика боксянь сӧвмӧдӧмын шедӧдӧм тшупӧд донъялӧм;
2) дыр кадся кадколаст вылӧ Коми Республикаӧс социальнӧй да экономика боксянь сӧвмӧдан пытшкӧсса условие да характеристика вариантъяс тӧдмалӧм, демографическӧй да научно-техническӧй сӧвмӧмлысь, гӧгӧртас да вӧр-ва озырлун серпаслысь медшӧр петкӧдласъяс пыртӧмӧн;
3) дыр кадся кадколаст вылӧ Коми Республикалысь экономика сӧвман факторъяс да дзескӧдӧмъяс донъялӧм;  
4) Коми Республикаӧс социальнӧй да экономика боксянь сӧвмӧдан нырвизьяс да дыр кадся кадколаст вылӧ Коми Республикаӧс социальнӧй да экономика боксянь сӧвмӧдан ӧти либӧ некымын варианта прогнозлӧн торъя мога петкӧдласъяс, сы лыдын Коми Республикаӧс социальнӧй да экономика боксянь сӧвмӧдӧмлӧн лыд боксянь петкӧдласъяс да ногтуй характеристикаяс; 
5) Коми Республикаса канму уджтасъяслӧн шӧр параметръяс; 
6) экономика уджын торъя сикасъяс сӧвмӧдӧм серти медшӧр петкӧдласъяс, дыр кадся кадколаст вылӧ транспорт да энергетика инфраструктура сӧвмӧдан петкӧдласъяс Коми Республикаса канму уджтасъясӧн урчитӧм мероприятиеяс нуӧдӧмсӧ тӧд вылын кутӧмӧн;
7) Россия Федерацияса экономика сӧвмӧдан министерстволӧн корӧмъяс серти мукӧд положение. 
14. Коми Республикаса олӧмӧ пӧртысь власьт органъяс сетӧны Коми Республикаса экономика министерствоӧ ӧнія волӧн лӧддза-номъя тӧлысь 1 лунӧдз дыр кадся прогнозлысь медшӧр петкӧдласъяссӧ гӧгӧрвоӧдана запискаӧн тайӧ Пӧрадокӧн урчитӧм корӧмъяс серти. 
15. Федеральнӧй канму статистика службалӧн Коми Республикаын мутас орган сетӧ Коми Республикаса экономика министерствоӧ бӧръя куим отчётнӧй воысь Коми Республикаӧс социальнӧй да экономика боксянь сӧвмӧдӧм йылысь статистика юӧр ӧнія волӧн ода-кора тӧлысь 15 лунӧдз.  
16. Дыр кадся прогнозсӧ стӧчмӧдӧ Коми Республикаса экономика министерство мыччӧдъяс подув вылын, кутшӧмъясӧс сетӧны Коми Республикаса олӧмӧ пӧртысь власьт органъяс шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз тӧд вылын кутӧмӧн.
III. Дыр кадся прогнозлысь мониторинг,
0

